ՀԻՄՆԱՎՈՐՈՒՄ
«ԵՐԵՎԱՆԻ ԲԱԲԱՋԱՆՅԱՆ – ԱՇՏԱՐԱԿԻ ԽՃՈՒՂԻ ՃԱՆԱՊԱՐՀԱՅԻՆ ՀԱՏՎԱԾԻ ԱՆԱՎԱՐՏ ՄԱՍԻ ԿԱՌՈՒՑՄԱՆ ՇԻՆԱՐԱՐԱԿԱՆ ԱՇԽԱՏԱՆՔՆԵՐԻ ԵՎ ՀԱՐԱԿԻՑ ԾԱՌԱՅՈՒԹՅՈՒՆՆԵՐԻ ԳՆՄԱՆ ԳՈՐԾԸՆԹԱՑՆԵՐԻ ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Նախագծի անհրաժեշտությունը և նպատակը 
Սույն որոշման ընդունման անհրաժեշտությունը պայմանավորված է Երևան քաղաքի Բաբաջանյան–Աշտարակի խճուղու ճանապարհային ենթակառուցվածքի մինչև 270 մետր անավարտ հատվածի առկայությամբ (կմ 1+820-ից մինչև կմ 1+980, ինչպես նաև մոտեցնող ճանապարհների մասով), որը հանդիսանում է Ասիական զարգացման բանկի ֆինանսավորմամբ իրականացված «Քաղաքային կայուն զարգացման ներդրումային ծրագիր, Տրանշ 2 (SUDIP-2)» վարկային ծրագրի շրջանակներում կառուցված ճանապարհահատվածի անբաժանելի մասը։
Նշված ճանապարհահատվածի կառուցման աշխատանքները նախնական պայմանագրի շրջանակներում ամբողջությամբ չեն իրականացվել՝ պայմանավորված ճանապարհի ազդեցության գոտում գտնվող գույքերի նկատմամբ սեփականության օտարման գործընթացների շրջանակներում առաջացած դատական վեճերով և դրանց արդյունքում դատարանի կողմից կիրառված սահմանափակումներով։
Սույն որոշման ընդունման նպատակն է ստեղծել անհրաժեշտ իրավական և կազմակերպական հիմքեր նշված անավարտ հատվածի կառուցման աշխատանքների և տեխնիկական հսկողության ծառայությունների գնման գործընթացների կազմակերպման համար՝ ապահովելով ճանապարհային հանգույցի ամբողջական կառուցման մեկնարկի և ճանապարհատրանսպորտային համակարգի արդյունավետ շահագործման անհրաժեշտ նախապայմանները։
1. Ընթացիկ իրավիճակը
Բաբաջանյան–Աշտարակի խճուղու ճանապարհահատվածը հանդիսանում է Երևանի ճանապարհային համակարգի կարևոր տարրերից մեկը, որն ապահովում է ներհամայնքային և միջհամայնքային երթևեկության կապը։ Նշված հատվածը դատարանի կողմից կիրառված արգելանքների հետևանքով  ժամանակին դուրս է բերվել շինարարական աշխատանքների պայմանագրի ծավալներից և հանգեցրել նրան, որ ճանապարհը փաստացի շահագործվում է ի սկզբանե նախագծայինի համեմատ մոտ 89 տոկոսով ավարտվածությամբ, և խնդրո առարկա հատվածի բացակայությունը ստեղծում է լուրջ տրանսպորտային և ճանապարհային անվտանգության խնդիրներ մայրաքաղաքում։ Նշված հատվածի բացակայությունը ստեղծում է ճանապարհային երթևեկության կազմակերպման և անվտանգության հետ կապված խնդիրներ, ինչպես նաև խոչընդոտում է ճանապարհային հանգույցի լիարժեք շահագործմանը։
Անավարտ հատվածի կառուցման աշխատանքների մեկնարկը պահանջում է նախագծանախահաշվային փաստաթղթերի վերանայում և պարզ փորձաքննություն, քանի որ առկա նախագծային լուծումները և նախահաշվային տվյալները կազմվել և հաստատվել են դեռևս 2015-2016 թվականներին, և տարիների ընթացքում տեղանքում դրսևորվել են ֆիզիկական և ինժեներական պայմանների փոփոխություններ, ինչն ակնհայտ է ակնադիտական տեղազննման արդյունքում։
Անավարտ հատվածի, ինչպես նաև՝ մոտեցող ճանապարհների կառուցման և ինժեներատեխնիկական միասնականության ապահովման նպատակով՝ շինարարական աշխատանքների և տեխնիկական հսկողության ծառայությունների գնման հրավերներով ներկայացվող նախագծանախահաշվային փաստաթղթերը և ծավալաթերթերը դիտարկվում են օրինակելի և ենթակա են ճշգրտման վերանայման և փորձաքննության արդյունքներով։
Նախագծանախահաշվային փաստաթղթերի վերանայման, լրամշակման և փորձաքննության անհրաժեշտություն առաջանում է հետևյալ հիմնական դեպքերում՝
1. տեղակապման ճշգրտում և փաստացի վիճակին համապատասխանեցում,
2. ծավալների ճշգրտում/ավելացում/նվազեցում՝ պայմանավորված տեղանքի իրական պայմաններով կամ բացահայտված լրացուցիչ աշխատանքներով,
3. ինժեներական հաղորդուղիների (ջրամատակարարում, կոյուղի, կապի գծեր, էլեկտրամատակարարում, այլ) փաստացի տեղադրվածության/ տեղափոխման անհրաժեշտության հաշվառում,
4. երթևեկության անվտանգության և ճանապարհային կազմակերպման լուծումների կատարելագործում՝ գործող ճանապարհային հատվածներին տեխնիկական ու գործառութային առումով պատշաճ կապակցումն ապահովելու նպատակով,
5. գեոդեզիական/գեոտեխնիկական կամ այլ հետազոտությունների արդյունքում ի հայտ եկած հանգամանքների հաշվառում։
1. Առաջարկվող կարգավորման բնույթը
Վերոնշյալ հանգամանքների պայմաններում անհրաժեշտ է սահմանել գնման գործընթացների կազմակերպման առանձնահատկություններ, որոնք մի կողմից կապահովեն մրցակցային և թափանցիկ ընթացակարգ՝ ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի շրջանակներում, մյուս կողմից՝ թույլ կտան նվազեցնել ընթացակարգային անորոշությունները և պայմանագրերի կատարման ռիսկերը՝ հաշվի առնելով ծրագրի բարձր հանրային նշանակությունը և գործնականում տեխնիկական և իրավական պայմանների հնարավոր փոփոխականությունը։
1. Ակնկալվող արդյունքը
Սույն որոշմամբ առաջարկվող կարգավորումները նպատակ ունեն՝
· ապահովել, որ օրինակելի նախագծանախահաշվային փաստաթղթերի հիման վրա իրականացվող գնման գործընթացը լինի կիրառելի և ճկուն՝ հետագա վերանայումների ու փորձաքննության արդյունքներով ճշգրտումները պատշաճ ներառելու համար,
· սահմանել պայմանագրերի կատարման և վճարումների կազմակերպման այնպիսի մոտեցումներ, որոնք կհամապատասխանեն ծրագրի իրականացման գործնական պահանջներին (շինարարության մեկնարկ՝ տեղանքի ֆիզիկական հասանելիությունից և պատվիրատուի հրահանգից հետո, տեխնիկական հսկողության ծառայությունների փաստացի ներգրավվածության հաշվառում),
· հիմքեր ապահովել համարժեք փորձառությամբ և կարողությամբ շինարարական աշխատանքներ և տեխնիկական հսկողության ծառայություններ մատուցող ընկերությունների ներգրավման արդյունքում պայմանագրերի պատշաճ կատարման հավաստիության համար՝ հանուն հանրային միջոցների արդյունավետ օգտագործման և ծրագրի հիմնական արդյունքների ապահովման նպատակով։
1. Պետական և տեղական ինքնակառավարման մարմինների բյուջեներում եկամուտների և ծախսերի սպասվելիք փոփոխությունները.
Նախագծի ընդունմամբ ՀՀ պետական կամ տեղական ինքնակառավարման մարմինների 2026 թվականի բյուջեներում եկամուտների և ծախսերի էական ավելացում կամ նվազեցում չի նախատեսվում:
1. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության մասին.
Նախագծի ընդունմամբ այլ իրավական ակտերում փոփոխություններ կատարելու անհրաժեշտությունը բացակայում է:
1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը համահունչ է Երևանի զարգացման առաջնահերթություններին և քաղաքային կայուն ու ներառական շարժունակության ապահովման ռազմավարական նպատակներին, որոնք արտացոլված են Հայաստանի Հանրապետության կառավարության 2021-2026 թվականների ծրագրով, Երևանի զարգացման 2023-2028 թթ. ծրագրով և Երևանի գլխավոր հատակագծով։
